
EH Bildu Nafarroa talde parlamentarioari atxikitako foru parlamentari Javier Arza Porrasek, Legebiltzarreko Erregelamenduan ezarritakoaren babesean, honako mozio hau aurkezten du, Eskubide Sozialetako, Ekonomia Sozialeko eta Enpleguko Batzordean eztabaidatu eta bozkatzeko.
Zioen azalpena
Adingabeen egoitza-harrerarako sistemak % 21 ume eta nerabe gehiago hartu edo babestu zituen 2024an zehar. Aurreikuspena da aurten ere handitzea kopuru hori, batez ere Kanariar Uharteetatik heldu diren etorkin adingabeak hartuz gero.
Sistema oso tentsionaturik dago, ez bakarrik artatutako populazio hori handitu delako, baizik eta sistemak lehendik ere bazeuzkalako ahulgune handiak. Egindako ebaluazioek hainbat problematika uzten dituzte agerian: langileen kolektiboak ez dauka behar besteko prestakuntza jarraiturik, handia da langileen txandakatzea, ez dago zentro guztientzako hezkuntza-proiektu sendo eta komun bat, eta hobetu egin behar da bizitza independenterako prestakuntza-aldia. 
Profesionalek orobat aipatzen dute asko aldatu dela artatutako populazioaren profila, handiagoa baita adikzio-arazoak edo osasun mentalekoak dauzkatena, eta gero eta gatazka gehiago ematen dira adin gero eta txikiagokoen artean, Eta horrek txandakatze gehiago, baja gehiago, eraso-parte gehiago.... egotea dakar.
Nafarroako Gobernua zenbait neurri hartzen ari da, hala nola lanpostu berriak sortzea edo Familiari, Haurrei eta Nerabeei Laguntzeko Estrategia Integrala taxutzea. Halere, estrategia hori parte hartzeko prozesuan egonen denez 2025eko abenduaren 31 arte, ez da 2026ra bitarte onetsiko.
Kezkagarria iruditzen zaigu abian jartzen ari diren neurriak aski ez izatea, artatutako populazioaren bolumenean eta premietan izandako aldaketen abiadura eta intentsitate berarekin ez aplikatzea.
Erabaki-proposamena:
Nafarroako Parlamentuak Nafarroako Gobernua premiatzen du:
• Adingabeen egoitza-harrerarako sistema indartzeko bide-orri bat zehaztu dezan 2025eko uztaila baino lehen, inplikatuta dauden eragile instituzionalek eta, halaber, sistemako langileen kolektiboak parte hartuta.
Iruñean, 2025eko apirilaren 2an.
Foru parlamentaria: Javier Arza Porras
